
DEKLARASYON GOUVÈNÈ ANDREW M. CUOMO  
 
 

“Jodi a, mwen te fè yon konferans nan telefòn avèk Konsèy Konsiltatif Ekonomik ak Fiskal 
(Council of Economic and Fiscal Advisors) mwen pou diskite sou posib konsekans negatif fiskal 
ak ekonomik aksyon, oswa inaksyon, Komite Espesyal Miks Kongrè a sou Rediksyon Defisi a 
(Congressional Joint Select Committee on Deficit Reduction). Enkapasite Washington pou mete 
finans piblik li annòd, epitou pou travay nan yon mannyè bilateral pou kreye djòb reprezante yon 
echèk debaz gouvènman an ki lakòz fwistrasyon ak kòlè pami moun yo, epitou ki pwolonje grav 
kondisyon ekonomik depi Gran Depresyon an. 
 
Alòske Washington poko pran desizyon li sou ki diminisyon l ap fè, gouvènman eta sa ap analize 
konsekans posib yo sou bidjè a ak sou ekonomi an. Si komite a pa jwenn yon akò, epi si Kongrè 
a vanse avèk swadizan ‘diminisyon apa,’ Divizyon Bidjè a estime New York ta kapab pèdi 
apeprè $5 milya dola nan finansman federal sou 10 ane apati pwochen ane fiskal la. Sa pa konte 
pou lòt revni k ap pèdi nan djòb moun yo ap pèdi ak nan bès Wall Street. Evènman sa yo, 
ansanm avèk yon ekonomi nasyonal ki pa fè okenn pwogrè ak agravasyon kriz fiskal la nan 
Ewòp te lakòz yon bès toudenkou ak grav na revni yo pou eta a, te lakòz gen gwo chanjman nan 
ane fiskal eta a.  
 
Mwen te mande Konsèy Konsiltatif Ekonomik ak Fiskal mwen an pou travay avèk manm kad 
siperyè administrasyon mwen an pou prepare yon plan rapid pou kreyasyon djòb ak 
estabilizasyon fiskal. Pwopozisyon sa a ta baze sou reyalite ki endike pi bon fason pou kreye 
revni pou eta a ak pou lanse ekonomi nou an se kreye djòb.” 

